GaztEHerria

Deialdia

GAZTE ALTXA!

Iraultzak aurrera darrai!



Gazte independentisten aurka egindako azken sarekada salatu nahi dugu, eta modu berean, atxilotuen askapena exijitzen dugu. Beraien jarduera politikoa publikoki burutzen duten militanteen atxiloketa arbitrarioa sistema demokratiko batean onartezina da. Atxilotutako gazteek, beraien errugabetasun presuntzioa kontuan hartu gabe, publikoki sekulako jazarpena pairatu dute eta akusazio larriak jaso dituzte, nahiz eta defendatzeko aukerarik ez eduki eta epaituak ez izan. Orain, inkomunikazioa egoeran daude torturak jasotzeko arriskua larriarekin aurkitzen dira. 

Atxilotuak izan diren gazteak GaztEHerria-ko kideak dira, Euskal Herriko gazte ezkertiar eta abertzalez osatutako mugimendu hau, giza eskubideak, eskubide zibil eta politikoak bermatzeko sortu zen. Aldi berean, mugimendu honen baitan aurkitzen garen eragileok, “Gernikako akordioko” sinatzaile bezala ere, sarekada honen asmo politikoa salatu nahi dugu, bake prozesurako oztopo bat dela kontutan hartuz.

GaztEHerria osatzen dugun gazteok, atxiloturiko gazteen antzera, gure eguneroko lanaren bitartez, bestelako proiektu politiko baten eta gatazka politikoaren konponbidearen alde egiten dugu. Hain zuzen ere, horregatik kolpatzen gaituzte, horregatik dira behin eta berriz, sistematikoki, gazteon eskubide zibil eta politikoak zapalduak. Pasa den astean, Donoatiako gazte independentisten aurka ateratako epaia bera, nola azken sarekada berri hau dugu Estatuak duen jarrera errepresiboaren erakuslerik garbiena. Hau dela eta, orain, inoiz baina gehiago, euskal gaztediari hurrengo mobilizazio deialdietan parte hartzeko deialdia luzatzen diogu, eta gazteon eskubideen defentsan nola bestelako proiektuen bidean lanean jarraitzeko grina plazaratu.

Horregatik, datorren asteazkenean, hilaren 27an, arratsaldean burutuko diren kontzentra deialdiarekin bat egiteaz gain, goizean “Gazte altxa” lemapean atxilotuen gazteon erantzuna artikulatzeko deia egin nahi dugu. Ikastetxe eta unibertsitatean 11'30tatik 12'30tara paroak eta mobilizazioak deitzen ditugu, eta herrietan, deialdi ezberdinak antolatzera animatzen zaituztegu, denon artean, egoeraren gaineko salaketa burutu eta iraultzaren bidean aurrera jarraitu dezagun.  

